
ల్లెక్కిడి పూపుటమ్ముల నహీనత నెమ్మెయి గాడనేయ నే

నెక్కుడు గాసినొందితి నిక నేమని తెల్పుదు మారసుందరా!



	 







	చ.	
వలచితి నిన్ను నే జిరుతప్రాయమునాడె మనంబులోపలం

దలచితి నిన్ను నే గలదైవముగా దమి గారవంబునన్

గొలిచితి రేబగళ్లు మది గొంకక నీవిడునట్టియాజ్ఞలో

నిలిచితి నిట్టి నన్నెడబాయ నీకు హితంబటరోరి నాయకా!



	 







	చ.	
కటకట! మన్మథుం డెదురుగా నిలువంబడి హుంకరించి యొ

క్కన కటకధ్వనుల్ ప్రబలగా విలునమ్ములు జూప జూచితిం

దటడటమంచు బెల్లదరెఁ దానిదె గుండియ యేమిసేతు నీ

విట విటరాయ వచ్చి వెఱపెల్ల హరించి భరింపుమా కృపన్.



	 







	ఉ.	
ఎన్నడు నేర్చివాడవుర యీమటుమాయల? తోట కేగి నే

గ్రన్నన వత్తునందు నయగారపుమాటల నమ్మపల్కి యా

చిన్నెలమారి యింటి కటు జేరి రతం బొనరించి ప్రీతి సం

పన్నునిబోలె వచ్చితివి భావజమోహన భావుకాకృతీ!



	 







	చ.	
సరముల చెక్కులుం బెదవి జాల్కొనునొక్కులు గందుచెక్కులుం

గర మరగంటి సొక్కులు మొగమ్మున గుంకుమచుక్కలు న్మహో

త్తరమగు తత్తరమ్మునకు దార్కొను వాక్కులు బెక్కు లెంచ నీ

సరసత తెల్లమయ్యి నెఱజాణవు టక్కులమారినాయకా!



	 







	చ.	
వలచిననన్ను మోహమను వారధి ముంచియు నీళ్ళకంటె బల్

పలుచన చేసినాడవు భళా! నెన రెంచనివాడవైతి నీ

వలపును దాచ నైతి మరువాడిశరమ్ము లురమ్ము నాటి నీ

చల మిక మాని పూని రతి సంభ్రమ మొప్ప భరింపు మోపతీ!



	 







	ఉ.	
నమ్మినదానరా నిను మనమ్మున నిమ్మున నీకు నాదు మే

నమ్మినదానరా నను నయమ్ముని నొమ్మున నేలకుండినన్

గమ్మనివింటిజోదు బలగమ్ములతో దన పూవుటమ్ము పా

ల్గమ్మని కంటగించు నల దానికి నే నెటు లోర్తు దెల్పరా!



	 












[image: ]

[image: ]

"https://te.wikisource.org/w/index.php?title=పుట:పూర్వకవుల_శృంగారప్రబంధములు.pdf/92&oldid=408873" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 5 ఫిబ్రవరి 2023న 21:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

